
  المقدمة  •
 

  .صلى الله عليه وسلمالحمد لله وأشهد أن لا إله إلا الله وحده لا شريك له ؛ وأشهد أن محمداً عبده ورسوله  

 :   أما بعد

 

    .   ) قضية الدعوة الفردية(:  عايزين نركز على قضية مهمة جداً وهي  ةالنهارد

 

 .  الفترة الماضية ها في ي قضية الدعوة الفردية قضية خطيرة وحصل إهمال ل

بتؤدي ما   هاالناس تعتقد إن  جعلثورة السوشيال ميديا وإبهار اليوتيوب والفيسبوك والواتساب والشير واللايك 

رت أو عملت رسالة جماعية على الواتساب أو نزلت بوست على  نشرت المقطع أو شي   أني مجرد بعليها 

 ،   باب عن الإهتمام الشخصي بالمدعو  زوف كتير من الشلعوهذا أدى !!! صفحتي هي دي الدعوة 

 

 هو شايف إن الشير بيوصل لألف واحد أو ألفين واحد ده شيء كويس جداً  

 أنا شيرت البوست وخلاص …  :  مع واحد بس   أتعب نفسيأقعد  ي ده أحسن بكتير من إن

 .لصاااة!  ده حاجة وده حاجة تانية خاااااوهذه مأسا

 

 الجماعية الفرق بين الدعوة الفردية و  •
 

 : منشغل بهداية شخص  كوبين إن,  ترشد واحد لدرس أو تنشر حاجة   ك فرق إن ه في

ملتزم بالسنة ويسير في الطريق إلى الله   ن بتمشي معه بخطة مستمرة متكاملة إلى أن تصل به إلى أن يكو

  .سبحانه وتعالى

 

 . البوستات مش بتغير حد ومجرد الشير مش هيخلق واحد مستقيم في سلوكه وأخلاقه  

 

مشاكله    مع إلا لو احتكيت به فعلاً وبدأت تعيش معه وتعيش بتاعته مش هتعالج عنده شبهاته والتساؤلات 

" شير   : هياخد منك وقت عشان كده إحنا بنحب الإنجاز و الموضوع ده هيستهلكك ,  معه وتصبر على التعايش 

   " هو أنا لسة هبذل معاه مجهود ؟! و خلاص  

 

هدايا   زيارة وو هتم بالشخص بنفسه و أعمل له خطة أ انيالفترة اللي فاتت حصل فيها فتور قوي في موضوع 

 :  الحاجات دي قلَت وكله معتمد على الحاجات الجماعية , وجلسات فردية ورحلات  

 . الموضوع انتهى  خلاص و درس ال أعطى إحنا جبنا الشيخ و •

 . عملنا ندوة وجمعنا الشباب والموضوع انتهى •

 

ناخد    و  نشرهنكلنا عايزين نسجل أي مقطع على اليوتيوب ولكن  بلا شك لأن الدعوة الجماعية دعوة مهمة  

 ويصبر عليه    هاحد عنده صبر يقعد مع واحد يتكلم مع شكام ألف مشاهدة لكن معندنا: شوية حسنات 

 

 .أساس الدعوة وهو ده سبيل التغيير  رغم إن هي دي أصل الدعوة و 

ً  التي  الدعوات  وصبر على   علاقة فردية ما بين داعية ومدعو  = بأمثال هؤلاء الأشخاص  قامت  قامت عموما

ن    هإن  صدرعة س و  تحمل تربية وتهذيب و  يستوعب مشاكله وآلامه وأحزانه لغاية ما يبتدي يشتغل عليه ويكو 

 بله في أول مرة ،  امنه شخص آخر مختلف تماماً عن الشخص الأول اللي هو ق



 أهمية قضية الدعوة الفردية •
 

ن دَعَآ :  عز وجل قال الله , القضية دي قضية عظيمة الأهمية  م  لَ صٰلِّحًا وَقاَلَ  ) وَمَنْ أحَْسَنُ قَوْلًا م ِّ ِّ وَعَمِّ إِّلَى اللَّ 

ينَ (  نَ الْمُسْلِّمِّ أنت عندما تدعو شخص إلى الله سبحانه وتعالى هذا من أفضل الأعمال عند الله سبحانه   إِّن نِّى مِّ

ظَةِّ الْحَسَنَةِّ  (   قال الله جل في علاه :  .وتعالى كْمَةِّ وَالْمَوْعِّ  ) ادْعُ إِّلٰى سَبِّيلِّ رَب ِّكَ بِّالْحِّ

 ل شخص يلتزم في ميزان حسناتك   ك

 

ن حُمْرِّ الن عمَِّ ... "   :  صلى الله عليه وسلمقال النبي   دٌ خَيْرٌ لكَ مِّ   "لَأنَْ يهُْدَى بكَ رَجُلٌ واحِّ

واحد اهتدى على أيدك بكرة هو لما يبقى شخصية متكاملة ويعمل في    ةالنهارد :  بمعنى, متراكم ا والأمر د 

ولاد الملتزمين هيشتغلوا في  و الأ هيخلف هيربي أولاد ملتزمين , هيتجوز ,    أيده ناس ي على تدهيه هو  الدعوة 

 شغال في الدعوة.    ما زال  الدعوة والراجل ده 

 

 فكرة التسويق الشبكي / الهرمي  •

 

 !؟  يه الإبهار اللي فيهاعارف أنت التسويق الشبكي أو الهرمي ، 

 !!! كمية التضاعف  =الإبهار 

 المضاعفات اللي بتحصل بسرعة كبيرة.  

ً  -جبت واحد…  ما أنا مجرد  هو  ، وبعد كده كل ما  بالسلعة  أقنعتهو   -   دلوقتيبغض النظر عن حكمه طبعا

اتنين والاتنين دول تحتهم  و يجيبك في قاعدة القهوة و يقولك : " بص انت لو جبت .  تبعي  يجيب ناس يبقوا  

 و طبعاً بتشحت في آخر العملية ......        المهم انت قاعد بقيت مليونير في خمس دقائق   " ناس و .... 

 

   ؟!  بالدعوة الفردية بنفس الطريقة دي  ليه مفكرتش تقنع واحدبس عاي أقولك 

 تها و حرمانيتهاامش زي المهن اللي تقوم على التسويق الشبكي و شبه ده كلام موثوق فيه 

في ميزان   كامل الأجر  هيبقوا زيهم بالظبط - .. لأ مش هتاخد نسبة  - كل اللي تحتيه  >>>كل ما تدعو واحد 

 .ويتكرر الأجر تاني   الأجر كل واحد بياخد... لا دا عليكم  قسموالأجور مش بتتحسناتك 

 

مْ شيئاً،" :  صلى الله عليه وسلم قال النبي     هِّ ن أجُُورِّ ثلُْ أجُُورِّ مَن تبَِّعهَُ، لا ينَْقصُُ ذلكَ مِّ نَ الأجْرِّ مِّ  "   مَن دَعا إلى هُدًى، كانَ له مِّ

 يجيلك حماس عالي جداً ،  هفي الدعوة   موضوع التسويق الشبكي   و أنت تخيلتل

 

واحد أنا    اكل واحد فيهم دعا واحد وكل واحد فيهم دع 2 وال  2هو ده دعى  و يعني ممكن مثلا لو دعيت واحد

  سنة أو سنتين أو تلاتة يبقى في كام واحد في ميزان حسناتي ؟  خلال ممكن 

 

 م واحد في ميزان حسناتي؟ اك ه سنة ممكن يبقى في 40-30-20طب لو شغلت الدعوة دي  

 !!!! .أعداد مهولة لا تحصى 

 جداً ، فبالتالي الموضوع ده بيخليك متحمس 

 

 

 

 

 



 صلى الله عليه وسلم أيام النبي  الفردية تطبيق الدعوة  •

 

 . الدعوة الإسلامية عموماً إنما بدأت بهذه الطريقة   

ث ِّرُ )  :  لما أوحي إليه  صلى الله عليه وسلمالنبي   رْ ( 1) يٰأٓيَُّهَا الْمُد   إلا أن اشتغل على زوجته ،   صلى الله عليه وسلم فما كان منه    ( قمُْ فأَنَذِّ

 دي دعوة فردية  : كلم زوجته عادي  

 

اشتغل في المساحات  نشتغل على زوجاتنا ، أولادنا ، جيراننا ، أصحابنا ، في الشغل في الكلية في الشارع.… 

  ؟ زوجتك   ؟تدعو أولادك   كلو ضيق عليك في أي مكان ما الذي يمنعك إن و لو ضيق عليك في المساجد دي , 

 ؟ في السيكشن  ؟ اللي قاعد معاكاللي قاعد جنبك في المشروع 

 

 !يمنعك؟ ما الذي

 

 أحيانا بنحط لنفسنا مبررات وهي وهم في عقولنا إحنا بس ، 

 

 لا يستطيع أحد أن يوقف الدعوة خاصة الدعوة الفردية 

 

كلم اللي جنبي ،  ألكن متقدرش تمنعنى  ,  تقفل صفحتي   /تمنع مني الميكروفون   / ممكن توقفني عن المسجد  

  .والدعوات قامت بهذه الطريقة

 

على أقرب  و بدأ يشتغل على زوجته الأول  ف  , ببساطة و سهولة كدة بدأ ميقدرش يطلع دلوقتي يتكلم صلى الله عليه وسلم  النبي   •

 أبو بكر ، علي ابن أبي طالب ، زيد ابن حارثة ،  : الناس ليه 

 

 جاب عبدالرحمن ابن عوف ، سعد ابن أبي وقاص ، طلحة ابن عبيد الله  : وبعد كده أبو بكر انتقل لدعوة فردية   •

 

في وقت يسير وكل ده شغال دعوة فردية    اوكل د 30ثم   20ثم   10واحدة واحدة بقينا : وبدأت الدنيا توسع 

 .محدش حاسس بيك 

 

 ,  قفل مسجد ولا منع خطبة ! لا  ش أنت بتتكلم في قريش م

 شغال في الدعوة بيتعذب عذاب رهيب ، ه ف إن رَ تعَ اده لو حد 

 في الدعوة الفردية ؟   ايهرغم ذلك ما تقدرش توقف دعوة فردية. هتعمل 

 

 . فكل اللي كانوا يقدروا عليه يحاولوا يقولوا عليه ساحر كذاب عشان محدش يروح يوصل له  

 .  هتشتغل عليه دعوة فردية مش هقدر أمسك التأثير اللي أنت هتعمله فيه   عارف انه بمجرد ما يوصل لك ى لأن

 . هتجد إن دعوة الاسلام بدأت بهذه الطريقة 

 

مفيش لا مسجد ولا منبر ولا خطب ولا أي حاجة !   ,   دعوة فرديةكان شغل لمدينة لمصعب ابن عمير لما انتقل  

   !!وسيلة إعلامية أي  / خطب  / منبر    / مفيش مسجد أصلاً :  لسه مجاش    صلى الله عليه وسلم  النبي

 

 تعالى أنت بتقول ايه؟  و يقول له :  حد واييجي وكل شغله يجيب  صلى الله عليه وسلم  ص المدينة قبل ما النبي مصعب خل   

 د ابن حضير وسعد ابن معاذ.  ويخش عليه الشخص متنرفز زي ما حصل من أسيْ 

 و و و ...  تفرقونا و تعملوا فيناايه اللي جايبكم ؟ جايين  لما قالوا له : 



 .يقول له : هلا جلست فسمعت فإن وجدت خيراً  تلتزم به وإن وجدت ما يسوؤك نكف عنك ما تكره ف 

 قعد اسمع.  ا ؟!  قولك كلمتين هتخسر حاجة نو ه  ؟ أقعد يه ااقعد اسمع هو أنت هتخسر  

 .ويخش في الدين  ميسمع من هنا يلاقي صدره ينشرح للإسلا

 اللي بعده.… اللي بعده.… اللي بعده.… لغاية ما المدينة كلها اتفتحت ،  

 

 أي لقاءات جماعية   / شادر  / ندوة في شارع  /درس في مسجد   / مدينة اتفتحت من غير خطبة جمعة 

 

 إنما كل الموضوع مصعب بن عمير بيلف على البيوت يعلم الناس الإسلام.  

 كل حاجة خير جالنا من المدينة دي بعد كده ،  اللي هي دخلت المدينة كلها 

 

هي أساس الدعوة وهي سبب من أسباب انتصار يوم بدر وكل الخير اللي جه في الإسلام بسبب أهل المدينة بعد  

 .هي دي المسألة= الدنيا مش هتقف على حاجة ,   ذلك وكل الموضوع بدأ بمصعب بن عمير

 

 حدود الدعوة الفردية ؟  هدف الدعوة الفردية ؟ أ •
 

 : لإننا بنعتقد إن الهدف إن أنا أعمل واحد شبهي  ....  لما تعرف أيه الهدف بتقدر تكمل 

وصلتش للصورة  م و إذاعايز أخ ملتزم إلتزام تام ولحية وثوب وشغال في الدعوة إلى الله وبيطلب علم  •

 .مش عايز يوصل للمرحلة دي  ن الشخصإيحصل لي إحباط أو يأس بدي قد  

 

 مش عايز يكمل هو كده كفاية.  و  واحد أنا وصلته لنص الطريق بس هو مش قادر يكمل   •

 "  الحاجات بتاعتكم دي  اقيصمت أنا مليش دعوة بب و  أنا صليت يقولك : " 

 .فتيأس وتظن إن أنت ما وصلت إلى شيء

 

   .أصلاً ، فده يعني أشد في البؤس   ولا يستجيبواحد يصدك أصلاً  •

 

 ،   افي الموضوع د ة عدم وضوح الهدف بيخليك معندكش هم 

 حد أدنى وحد متوسط وحد أقصى.  :  لازم نفهم إن إحنا عندنا 

 

 :  حدود 3الدعوة الفردية لها 

 

 الحد الادنى :   1 •

 

أنت اعتذرت إلى الله  : ، بغض النظر عن أي شيء حتى لو لم يوجد أي نتائج  عز جل  إنك اعتذرت إلى الله

 سبحانه وتعالى ،  

 ،   " يأتي النبي يوم القيامة وليس معه أحد "  :  صلى الله عليه وسلمقال النبي  

 ! ،   النبي ده قعد شغال دعوة فردية ممكن عشرات السنين ومجاش معه ولا واحد ! ولا واحد تخيل 

 .مُلام يوم القيامة؟ لا ا النبي د

 .أقل من غيره؟ لا عادي خالص

 في مشكلة معه؟ مفيش أي حاجة.   

   بش ولا واحد بس هو حقق الهدف امج ه رغم إن ,  نبي يعنى عالي خالص

 



 .ببذل مجهود  ي أعتذر إلى الله ، وإن ربنا يرى إن  يأشتغل ، إن = إني الهدف 

 

 السلامسيدنا نوح و سيدنا يونس عليهما   •

 

ى لَيْلًا وَنهََارًا )نحن نرى نوح عليه السلام قال :  ِّ إِّن ِّى دَعَوْتُ قوَْمِّ ىٓ إِّلا  فِّرَارًا ) 5"  قاَلَ رَب  دْهُمْ دُعَاءِّٓ (  6( فلَمَْ يَزِّ

مْ  وا وَاسْتكَْبَرُوا اسْتِّكْباَرًا )وَإِّن ِّى كُل مَا دَعَوْتهُُمْ لِّتغَْفِّرَ لَهُمْ جَعلَوُٓا أصَٰبِّعَهُمْ فِّىٓ ءَاذاَنِّهِّ ( ثمُ   7وَاسْتغَْشَوْا ثِّياَبهَُمْ وَأصََرُّ

هَارًا )  950الآيات المعروفة ...  "  ( ثمُ  إِّن ِّىٓ أعَْلَنتُ لَهُمْ وَأسَْرَرْتُ لَهُمْ إِّسْرَارًا8إِّن ِّى دَعَوْتهُُمْ جِّ

 إِّلا  قلَِّيلٌ (  ۥٓمَعهَُ ) وَمَآ ءَامَنَ يقول :   عز وجل  فربنا...   سنة شغال كده   

 

 ؛  سنة   80=  أقصى قول  80و قيل  10و قيل   40قيل  :  في التفاسير 

 .سنة عشان نقربها X 1000 100سنة قول  950على  حسبته لو  سنة 80

 

 واحد ! م واحد؟اكل عشر سنين بيلتزم ك

  10واحد كل  بطلع أالمواصلات وفي منطقتي و  كلم الشباب في الشوارع و الجامعة و أسنين  10يعني أقعد 

 !!!ده ملهاش لازمة ؟!!! ده ينفع  ؟!!!   سنين

  

 نوح عليه السلام أفضل ولا يونس عليه السلام ؟ 

 يونس لأنه من أولي العزم من  الرسل ،   سيدنا  نوح أفضل من   سيدنا شك أن لا

يدُونَ (   من معهآرغم إن سيدنا يونس  ائةَِّ ألَْفٍ أوَْ يزَِّ  ) مِّ

 

يبقى المفروض يونس عليه    100,000ويونس عليه السلام آمن معه   100لو نوح عليه السلام آمن معه 

 !!!! سيدنا نوح ألف مرة   ن السلام أفضل م

 . .نحن نرى نوح عليه السلام أفضل من يونس عليه السلام   :  رغم إن العكس

 

 ك في الآخر.  اإذاً القضية ليست قضية واحد ألتزم مع 

 

 مدى البذل ، عز و جل  إنما يرى الله 

 

 لكن   - مع جلالة سيدنا يونس عليه السلام   -صبره كان أعلى  ,  لا شك أن تعب سيدنا نوح كان أكثر  

  .وبذله   إخلاصه، على قد  عددخده على قد تعبه مش على قد الأواضح أن البذل كان أعلى فالأجر اللي 

 

 تزمش حد  لالحد الأدنى ده حاصل ليك حتى لو م

كده  , ش حاجة تمخسرانت محدش استجاب لك خالص  ,  تحاول مع ده  و تكلم ده و لما أنت تتعب مع الشباب  

 ك دائماً  اأجر مع ه كده في حاجة إسمها في

 

 أجر الدعوة أنت واخده دائماً على قدر بذلك ،

 ممكن أنت ما يلتزمش معك أي حد تبقى عند ربنا أفضل من اللي ألتزم معه ناس ، 

 

  هم وأنت تعبت أوي وابحان الله مشيت معمجهود وسو مأخدوش اللي ألتزم معه ناس ده ألتزاموا في السريع 

  .ك يبقى أنت تعبك مع عدم النتيجة أحسن من السهل بنتيجة امحدش ألتزم مع

 



 جداً  كبير جداً  مع سيدنا نوح , الفرق بين نوح عليه السلام و يونس عليه السلام ، المجهود كان كبير قوي  زي

صار أفضل وصار   ه النهائية إن المحصلة  قلة لكنضخم مهول ، صبر غير عادي رغم إن عدد اللي استجابوا 

 .من أولي العزم من الرسل

 

 يه اللي يخليك تقف؟ امش خسران حاجة  تنا

   الإثمأنت بتعمله عشان تنقذ نفسك من , بتعمله عشان تاخد أجر   مش   هل أنت مستغني عن الحد الأدنى ده؟ أنت

ن قَبْلِّكُمْ أوُلوُا بَقِّي ةٍ يَنْهَوْنَ  نَ الْقرُُونِّ مِّ نْهُمْ ۗ وَات بَعَ   اِّ عَن) فلََوْلَا كَانَ مِّ نْ أنَجَيْناَ مِّ م  الْفسََادِّ فِّى الْأرَْضِّ إِّلا  قلَِّيلًا م ِّ

ينَ (  مِّ فوُا فِّيهِّ وَكَانوُا مُجْرِّ ينَ ظَلَمُوا مَآ أتُْرِّ    ال ذِّ

 لعقوبة واأعرض نفسي للإثم ،  >>>دعو إلى الله سبحانه وتعالى أأنا إذا لم 

 

 الدعوة الفردية قصة أصحاب السبت مثال على  •

 

رَةً إِّلٰى رَب ِّكُمْ وَلعَلَ هُمْ يتَ قوُنَ (   =  قصة أصحاب السبت اللي فيها الكلمة العظيمة دي  ) قاَلوُا مَعْذِّ

ده غلط ده كذا   :  بدأوا يشتغلوا دعوة مع الناس و في منكر = نشأوا   قصة أصحاب السبت كانت دعوة فردية

ُ مُهْلِّكُهُمْ أوَْ  وده حرام وده مش عارف أيه.… فجت ناس يقول لهم  ظُونَ قوَْمًا ۙ اللَّ  نْهُمْ لِّمَ تعَِّ ةٌ م ِّ ) وَإِّذْ قاَلَتْ أمُ 

يدًا ( بهُُمْ عَذاَباً شَدِّ رَةً إِّلٰى رَب ِّكُمْ وَلعَلَ هُمْ يتَ قوُنَ (  مُعذَ ِّ  .   ) قاَلوُا مَعْذِّ

 

رَةً إِّلٰى رَب ِّكُمْ ( ا الأولى وعلقوا الثانية قالوا: هنا حسمو   . كده كده دي معنا  , دي محسومة    ) مَعْذِّ

معلقة على  , دي معلقة على شيء مش بأيدي    هاهدفي الأساسي لأن ا لعلهم دي مش هخليه) وَلعَلَ هُمْ يَت قوُنَ ( 

 هذا شيء لا أملكه  ,  هداية الله سبحانه وتعالى  

 ،،،، أو لايستجيب  أو لا , ربنا يهديهم 

 مع واحد طول عمرك مفيش أمل   قعد ممكن تو  تكلم واحد نص كلمة يستجيب ،  ممكن 

 .ما ينفعش أعلق نفسي على هدف مش في أيدي أصلا إذا,  هذا الشيء أنا لا أملكه 

رَةً إِّلٰى رَب ِّكُمْ ( ،  )وَلعَلَ هُمْ يتَ قوُنَ ( هدفي الأساسي  يبقي   هم مش  قاللك إن, مين  يمكن يلتزموا   ) مَعْذِّ

   .  معنديش أي مشكلة و فبالتالي أنا بشتغل بحماس   ؟!! هيستجيبوا

 

 لا ؟! ,   حققت مبيعات ولا = إحنا مش بنحسبها زي حسابات المبيعات 

 مختلف ،  هدف  لنا إحنا مش بنشتغل كده إحنا 

  كل حال محققه حتى لو ملتزمش حد. فايه اللي يخليك هادي؟  اشتغل أنت مأجور على  هدف أنت كده كده ال

   بشخص !!!وسبحان الله الواقع بيشهد إن مفيش حد مطلعش   ,  ويمكن يلتزموا 

 !!! سنين مطلعش بحد  دية مش معقولة أخ بذل مجهود في الدعوة الفر

 شيء نادر  و ده مستحيل , هاتلي واحد 

 

 بيحكيها على سبيل الندرة.    صلى الله عليه وسلمالنبي   حتى

 ،   " يأتي النبي يوم القيامة وليس معه أحد "  :  صلى الله عليه وسلمقال النبي  

يمكن واحد ولا اتنين لكن الطبيعي    ؟!!حد خالص  مش معاهنبي جه   ه هو في!!! وي يعني أحاجة نادرة  ده

 سبحان الله أي حد فينا اشتغل في الدعوة طلع بناس  

 

م  اكبأنت في الطلائع طلعت    ؟ أنت في المنطقة طلعت بكام شاب ملتزم  ؟أخ ملتزم   امأنت في الجامعة طلعت بك

        ده بيحمسكو خير يعني  هفي   ؟  كاشاب يكملوا مع

 



 : تقليل الشر و الإكثار من الخير عند المدعو  2 •

  

 .ها ؛ ده هدف كويسيموصلش للصورة المثالية اللي أنا بحلم ب  ة بغض النظر هو لس

 مش هيكمل أكثر من كده.   هو أنا لو وصلته لنصف السكة 

 .تكثير الخير هدف و  معملتش حاجة ؟!  تقليل الشر هدف    يليه بحس إن 

 

 بيعمل إباحيات وعادة سرية   / بيزني   / بيمشي مع بنات   /كان بيشرب مخدرات   / نش بيصلي اشاب مك 

و بيتفرج على  أل يتفرج على أفلام إباحية  بس لسه بيسمع أغاني وبط    بيصلي مثلاً بقى  صلته إن هو و

 ً  ،   مسلسلات أو بيقعد على القهوة بيشرب شوية أحيانا

 

بيقعد على القهوة واتجوز   س بيتفرج على أفلام مسلسلات وأحياناً وهو وقف على كده وبقى إنسان صالح ب

 .  واحدة شبهه وعاش وأمره إلى الله بقى 

 

 جيدة ،،،  نتيجة ده وحش؟ دي نتيجة وحشة؟ أكيد 

وبيصلي الحمد لله وآخره  , زنا إلى إن أخره بيقعد كل فين وفين على القهوة مرة    و نقلت واحد من مخدرات 

 ؛ النتيجة مش وحشة.  !!! حلو جدا , أغاني مسلسلات زي أي حد 

 

 دي بزهد فيه   رحلة الشخص ده لو وقف معي في الم أحياناً 

وة ، هو واقف على كده.  مش عايز يبقى طالب علم مثلاً ، مش عايز يبقى أخ في الدع,  هو مش عايز يكمل  

   ؟!!  ليه ,  بتدي  أهملهف ه  أزهدهبتدي 

 

 !!!  أنت ممكن تهمله يرجع تاني , حافظ عليه 

 كويسة واستمر في دعوته.   بيه للمرحلة دي خلي علاقتك  هوصلت

 .على كده كويس  بقى  ه لو دعوتك وصلت إن 

 

  :الحد الأقصى 3 •

 

نا كمان في  ايا سلام لو أخ يكمل معي ويوصل لحفظ القرآن وطلب علم شرعي و يندمج مع ,   الهدف الأسمى

 .الدعوة إلى الله سبحانه وتعالى ، دي صورة مثالية ؛ فلا شك إن كلنا بنتمنى الصورةالمثالية دي

 

 ؟  دي  هل إحنا كل واحد تشتغل معه هتوصل معه للصورة المثالية لكن 

  .ها يالمثالية دي وتخليك يجيلك إحباط لو أنت موصلتش لمينفعش توقفك الصورة 

 

 لماذا الدعوة الفردية وخصوصاً الآن؟  •
 

 الدعوة الفردية أهم من الجماعية  •

 

 لأن الدعوة الفردية ما زالت وستظل أقوى وسيلة لتغيير النفوس ،  

 كل ده لا يغير النفوس ؛   شير الواتساب ، و المقاطع اللي على النت  ونسى بقى الدروس العامة  ا

مع الناس ، مش عايزك تحتك بالمدعو   حتكاكلذلك الدول التي تحارب الدعوة غالباً تحارب الدعوات اللي فيها ا

 .، تقابله تقعد معه ، تكلمه



 

لما تتكلم على النت كده في الهوا   كفاهمين إن,  ممكن يسيبك تتكلم على النت على راحتك ؛ حتى هم فاهمين  

التأثير ضعيف مهما كان ، مهما عملت من دروس ، مهما  كان عدد   من غير علاقة شخصية مع المدعو

  .المشاهدات ما زال قوتك في التأثير مفيش

 

  .عمل اللي أنت عايزه اأنت مش على الأرض ميشغلنيش في حاجة  طالما

 دي شغلتي في الدعوة.   و  عمل مقاطع هات مشاهدات و بتاع وأنا حلو كدهإحنا بنخُدع بهذه الأشياء ؛ أ لذلك

 

 .أثرتش في حاجة حقيقية ملموسة تعمل بها تغيير ك مهتقعد طول حياتك وفي الآخر هتطلع تحس إن

شغال مع شوية عيال صغيرة  و دي خالص لا له صفحة ولا مقاطع ولا بيشير أي حاجة اناس في اله ه لكن في

 كده يطلعهم إخوة ،  

 

 .طلع إخوة ي  همخلصي  ينشتغل مع شوية عيال صغيرين تانييطلع إخوة ، ي همخلصي

   و مؤثر  ه منطقة كاملة مليئة بالاخوةاسنة تلاقيه مع 30-20بعد  دا تفرج على الأخ ا 

 

نش حد يعرف عنه أي حاجة. ولا حد حاسس به بس ده  امك  هة صغيرة من الملتزمين ، رغم إن دول بنى وفعلا  

 تأثير قوي.   مل تأثيره أقوى بكثير من تأثير آلاف المشاهدات اللي بتعمل خير بس مش بتع 

 

 أنت لو عايز تعمل خير أي حاجة بس أنا بتكلم على قوة التاثير على النفوس  

تناقش  أ، مبقعدش ؟ ، مبكلمكش  ؟  ، مبقابلكش؟ أنا معرفكش  و إن أنا أغير نفس واحد ، أغير نفسك إزاي 

  .؛ لازم علاقة مباشرة بيني وبينك ؟ وبرد عليك  سألنيش ، مبت؟ يا نفوسك با، معرفش خ؟ ك امع

 

 الدعوة الفردية قوية في تغيير النفوس مينفعش نستغنى بالدعوة الجماعية 

فطار  إ عملنا , قعدنا مع بعض  ,  عملنا ندوة حلوة و دورنا بعد الندوة كلمنا الشباب خدنا نمر تليفونات بعض 

  قابلنا عملنا رحلة بسرعة على السخن كده والشباب متحمس ، عرفنا تليفونات بعض ،  , تاني قابلنا فيه بعض  

معملناش كده يبقى ما  , به بعض في بعض نوفق الناس اللي ش  , بدأنا بعض تاني ، بدأنا نتعرف على المواهب 

  .عملناش حاجة

 

أهم حاجة ميحصلش قوة الترابط بين أبناء الدعوة ، بين أبناء العمل  بيقولوا من يريدون إضعاف الدعوة 

 .الاسلامي ، ميحصلش التواصل المباشر اللي فعلاً بيغير النفوس 

 

 بدعوة فردية مش بدعوة جماعية ، التغيير لن يكون إلا = فدي أهمية الدعوة الفردية  

 

 الشباب بعد كده نشتغل على الشباب ،   فيه  جمعن الدعوة الجماعية بتخدم على الدعوة الفردية. درس  

 وده بيخلي مناطق كتير تفشل.  بس ,  متقفش على الدرس 

  .مفيش النتيجة في النهاية فين الشباب في المنطقة ؟  تشوفبيعملوا أعمال جماعية كتير قوي بس تيجي 

 

  .نا ، لكن مفيش حاجة في الآخر اتغيرت يأيه كل ده الزحمة دي بتيجي منين ؟ كل شوية كده يلا ب أمال

 

 

 



 منعهاالدعوة الفردية لا يمكن  •

 

 . ما تقدرش تمنعها مهما ضيق عليك ، وده بيخليك ما تيأسش 

 "  المساجد اتقفلت مش هنعرف نشتغل : " يقولك    ض الشبابأحيانا بع

  ؟! أصلاً فيه كام مسجد اتقفل هو إن  فضلاً , هو مش موجود  ,  الوهم  نصنعاللي ب  احنا  أحيانا !ايه؟ في ايه ؟  

 شتغل فيهم ؟ , اكام مسجد لسه شغالين عادى   هفي   !؟  من كام

 

  / شتغل دعوة فردية , افي الكليات  / مدارس الفي   /في الشوارع   / شتغل في المعاهد  ا  >>> مفيش مساجد طب

 بنعجز نفسنا ،  و تليفونات …. الدنيا مبتقفش إحنا اللي بنوقف نفسنا  

 

وقفت لكن في الحقيقة محدش يقدر    كأنت اللي هتقنع نفسك إن ,  لازم تفهم كده كويس  ,  محدش يقدر يوقفك 

ده الحل الوحيد لكن   ,  يقتلك  هأبداً لا دول ولا مؤسسات إلا إن  ك الدعوة الفردية محدش يقدر يمنعلكن يوقفك ، 

  . تعرف تتكلم محدش يقدر يوقفني عن الدعوة أبداً و بطول ما أنت فيك نفس  

 

 الدعوة الفرديةمثال  يوسف عليه السلام في  •
 

!  ولا هو  ؟على منبر ولا اشتغل دعوة ولا ما اشتغلش؟ هي الدعوة درس  , عليه السلام في السجن  يوسف 

 ؟! " وتجمعوا لي الشبابلي  لا أنا عايز ميكروفون ، لا أنا ما اشتغلش إلا لما تحضروو قال : " اشترط 

 

   !!!نبي مش داعية  دا ؛  ولم يتوقف شتغل على طول هو ا

هو  ,  مش مهم  ؟!!!  قتالين قتلة وسفاحين وخمورجية الزباين اللي عندي ؟ مجرمين و  , ايه اشتغل على طول 

  ؟!   حسن من كده أهو أنا عايز زبون    !!! يا سلام ده زبون كويس جداً  ,  ده الزبون اللي قدامي 

 

هو الزبون بتاعنا هو ملتزم    ! طب عملنا أيه ؟ ؟! ملتحين بيكلموا ملتحين؟!  أنا هقعد أشتغل مع الملتزمين  هو

 ؟!   طب فين الدعوة الفردية ؟! هو إحنا بنضحك على بعض؟! أصلاً 

 

إحنا ملتزمين مع بعضينا ملناش  خلاص  و يعملوا مجتمع معين اللي هوالاخوة بتقتصر على بعضها كده   أحيانا

فتة وهي كده للدعوة   فين الدعوة ؟ الدعوة إنهم بيلموا بعض ويتكلموا شوية وياكلوا  .. طب دعوة بحد 

        الدعوة الفَت ية ؟!! دي كدا اسمهاالفردية

 

 . ائندول زبا... البلطجية  و المجرمين  وع  الصي   و الملحدين  و عايزين الخمورجية  فإحنا

  

 الين قتلة زباين كلهم مجرمين وقطاع طريق وقت  : يوسف عليه السلام كان معه زباين حلوة قوي 

اشتغل عليهم الأول شغل   هرسم عليهم رسم جامد لدرجة إن  و شغل جامد قوي و عمل لهم  لذلك اتفنن لهم  

لو مرض يساعد  دايزور   ا /يقضي حجة د  ا /يكلم د  / انإحس  /  شغل علاقات  = ما دى الدعوة ...   اجتماعي بس

 يدي ده السندوتش بتاعه   /يحط لده الأكل    دا /

 

نِّينَ ( : نفسهم قالوا له  هملدرجة إنكده يعني شغال كده  نَ الْمُحْسِّ هو    ,  ما هي دي مجتش من فراغ  ) إِّن ا نَرٰىكَ مِّ

بس ، أصل   يهم لإن يحسالسجن  يمكلموش لغاية دلوقتي ، شوف الدعوة الفردية عاملة إزاي ؟ وهو قاعد ف 

 !! ؟  هيقتلني صح" ؟!!  تعال هنا أنت مجرم  "  ل له : قوخش أأول لما أمجرمين   ولد



له من   أعطي  وابتسم في وجهه و  ألقي عليه السلامشهور  اليه بقارسم الرسمة صح ، قاعد معأفلازم الأول  

هو  ,  كلي ولما يبقى عنده مشكلة أحلها له ولما يبقى مزنوق في قرشين بقف جنبه بس ما بتكلمش فى حاجة  أ

لي   أتي ، في "  يا عم الشيخ أنت أحسن واحد في الدنيا دي لى تعا: " ة هيقول لي حاجله لوحده أول ما يحصل 

 في ملعبي بقى خلاص  

 

 أسلوب سيدنا يوسف عليه السلام •

 

نِّينَ ( .1 نَ الْمُحْسِّ    ) إِّن ا نرَٰىكَ مِّ

ل ةَ قَوْمٍ لا    )  : ن بضاعته الأول وقعد يزي ِّ  ,  بعد كده أداهم  .2 رَةِّ هُمْ  إِّن ِّى ترََكْتُ مِّ ِّ وَهُم بِّالْءَاخِّ نوُنَ بِّاللَّ  يؤُْمِّ

ن شَىْءٍ 37ۚكٰفِّرُونَ ) ِّ مِّ كَ بِّاللَّ  يمَ وَإِّسْحٰقَ وَيعَْقوُبَ ۚ مَا كَانَ لَنآَ أنَ نُّشْرِّ ىٓ إِّبْرٰهِّ ل ةَ ءَاباَءِّٓ    …(  ( وَات بعَْتُ مِّ

 بضاعته   عرض وقعد ي

جْنِّ …( قال :  وبعد كده  .3 بىَِّ الس ِّ صحبة  بس تعالى حبيبي يا صاحبي ، , برضو كلمة حلوة    ) يٰصٰىحِّ

 مينفعش يبقى أصحابه كفار ،   يعني ,  السجن

ارُ (    )وبعد كده قال :  .4 دُ الْقهَ  ُ الْوٰحِّ قوُنَ خَيْرٌ أمَِّ اللَّ  تفََر ِّ  ءَأرَْباَبٌ مُّ

 ر فيهم  وبعد كده أداهم اللي هم عايزينه أث   .5

 

  تاني  ه واحد اتعدم والتاني طلع ورجع نفس شغل: تقريبا مفيش حد فيهم استجاب   ...ممكن هم ما التزموش  

   ,  ميأسش إنهم مستجابوش   ولم يتوقف ,  مش مهم بس هو اشتغل   ,

 

شغال مع كل الناس واشتغل دعوة جامد جداً لما ملك مصر ، واشتغل بالإحسان وبدأ يأثر حتى الملك نفسه  

يوسف  = ! ده المجتمع بيتغير بواحد ؟  ايه ده ,  وحتى إمرأة العزيز تابت ، وحتى الوزير نفسه تابأسلم ، 

 ؟!!   . دعوة فردية لغاية دلوقتي  ه عليه السلام وكل شغل

 

 ده أحسن ناس طالعة من السجن , الدعوة دي محدش بيوقفها ، في السجن هتشتغل 

         دعوة مع بعضساعة شغالين   24فاضيين بقى إحنا أدينا  

 

الدعوة الفردية ليس فيها تكاليف ولا تحتاج إلى تنظيم ، مش محتاجة كاميرا ، مش محتاجة ميكروفون ،  

مش محتاجة مكان ، مش محتاجة أكل وشرب ، مش محتاجة فلوس ، مش محتاجة حجز مكان ، مش  

  !كلام بس. واقفة على أيه؟: محتاجة أي حاجة 

 

ى الفلوس ، في أنشطة تقف على المكان ، لكن الدعوة الفردية دي حد يقدر  أنشطة دعوية بتقف عل ه في

 يوقفها؟! واقفة على ايه؟!  

 

 مش واقفة على حاجة واقفة عليك أنت، انت اللي مبتتكلمش وهي سهلة 

 

  .متاحة في المشروع ، ميكروباص متاحة في أي حتة 

 

 

 

 

 



 ضرورة الدعوة الفردية بالنسبة لك •
 

 سبيل لنجاتك أنت   هي  .1

 

ةٌ  لو مشتغلتش في الدعوة الفردية قد تهلك لأن ربنا سبحانه وتعالى بي ن لما الناس قالوا لانك : ) وَإِّذْ قاَلَتْ أمُ 

رَةً إِّلٰى رَب ِّ  يدًا ۖ قاَلوُا مَعْذِّ بهُُمْ عَذاَباً شَدِّ ُ مُهْلِّكُهُمْ أوَْ مُعذَ ِّ ظُونَ قوَْمًا ۙ اللَّ  نْهُمْ لِّمَ تعَِّ ا  (  164كُمْ وَلعَلَ هُمْ يَت قوُنَ )م ِّ فلََم 

رُوا بِّهِّ  ينَ يَنْهَوْنَ عَ  ۦٓنسَُوا مَا ذكُ ِّ ينَ ظَلَمُوا بِّعذَاَبٍٍۭ بـَ ِّيسٍٍۭ بِّمَا كَانوُا يَفْسُقوُنَ  نِّ أنَجَيْناَ ال ذِّ    (  السُّوٓءِّ وَأخََذْناَ ال ذِّ

 

 : ذكر فئتين عز وجل ربنا 

 ذكر الفئة اللى نهت   •

 .الفئة اللي ظلمت واعتدت •

 سكت عنها ،   ! ة ؟ثالثفين ال •

 

 .... علم أ؟ الله  م هلكوا أ . هل نجوا   قالوا : لما سكتت سكت عنها ، راحوا فين ؟ الله اعلم

 !!! خنازير أكيد لكن مش معنى كده إنهم نجوا  قردة ولم ينقلبوا هم  ,  فده شيء مخيف 

 

 عذبوا ،   /قد يكونوا هلكوا   •

 الناس اللي شغالة في الدعوة ،   حبيطقد يكونوا نجوا لأعمال أخرى. بس لا شك أنهم أخطأوا بت •

 

 سبيل لثباتك أنت  ي ه .2

 

 !! ؟ صح  تكاسل من خلال الواقع ستجد أي أخ بعد عن الدعوة 

 ! قل على طول بتكتشف ان الواحد تسافر شهر مثلا بلد تانية لسبب مالما   :  بعد اضطراريي الواحد ممكن أحيانا

 بنكتشف إن إحنا اللي قايمين بالدعوة مش الدعوة اللي قايمة بنا ، 

 إن إحنا من غير الدعوة بنقل على طول ،

 

  ههتلاقي  ,  شوفه بعد فترة   " أنا مع نفسي  : " وزعل في أي سبب وقال لك  خد موقف من إخوانه أ هات أى أخ 

مش شارك في أنشطة دعوية ، مش شغال دعوة فردية ، مش شغال مع الشباب في أي حاجة  , بيقل على طول  

 هو نفسه بيقل على طول.  

 

 .طول ما أنا في المطحنة بلاقي نفسي ثابت وشغال ,  سبب ثباتي إن أنا في المطحنة بكتشف وبالتالي 

 

 أول ما أقف بريح ، الحركة بركة زي ما بيقولوا ، 

 ن أول ما تقف تعف ِّ , طول ما أنت بتتحرك ربنا بيبارك  

 !!ن تقدر تشربهاأول ما تقف المية تعف ِّ , طول ما هي بتتحرك تفضل طعمها حلو   اهالمي

 

:   صدقني فعلا والله العظيم ما شفنا أخ وقف عن الدعوة وقال لك... ن كذلك الأخ أول ما يقف عن الدعوة يعف ِّ  

   "  بني نفسي ه أنا مع نفسي هطلب علم مع نفسي وهذاكر مع نفسي و " 

 "  أنا مش مؤهل دلوقتي للدعوة وناس تانية تقول لك : " 

 ؟!!!   وإحنا بنقول لك عايزينك ابن عثيمين

 



 لك كلم زميلك في الجامعة   بنقوقولك كلم سواق المشروع ،   بنعيال سورة الفاتحة ، الظ حف  : بنقول لك 

لها حد   عوة، هي الد!!! سس نفسي أبقى أشتغل في الدعوة ألما أ ؟!! ايه   هو أنا عايزينك تشرح لنا المواريث

 !؟  معين قبليها ما ينفعش حد يشتغل فيه

 

 هو أبو بكر لما دعى عبدالرحمن بن عوف وسعد بن أبي وقاص  

 ؟!!!  يه عن الدين إلا لا إله إلا الله فقط اكان يعرف 

 

 متعرفوش متقولوش ،  و اللي  اللي تعرفه قوله  = ادع إلى ما تحسن : بنقول لك   إحنا

 .  "  رجع لكم أ بقى ه   و بعد كدهأنا هأسس نفسي : " حدش قال لك أشرح كتب ابن تيمية ، يقول لك م

  معكان مندمج  : إنه يشتغل  ه يروح لا أسس نفسه ولا رجعلنا ويكتشف فعلاً الحاجة اللى كانت بتحمسه إن

  .إخوانه في الدعوة ؛ فهي الحقيقة سبب ثباتك

 

 زيادتك لهي سبب  .3

 

 فعلاً فتحلك أبواب عظيمة جداً بت دائما 

 . مشاكل معينة مبقتش عندي خلاص    ه أنا كعلاء في, أنا دلوقتي شغال في دعوة الشباب مثلاً 

   "  عندي المشكلة الفلانية : " ندمج في حوار مع شاب فيقول لي أمبعرفش المشاكل إلا لما 

 

قرا فتاوى  أ سمع محاضرة واتنين و أفيها وأقرأ كتاب واتنين وبحث  فأروح أ  ,  أكتشف إن دي مشكلة خطيرة

 . المرة الجاية أتجاوب  عشان أعرفالموضوع بم  أصبح ملما للغاية 

 

ي  أنا مش فيها بس يهمني أوع ِّ و هي متهمنيش , ها ي يهم بوع ِّ أ يحاجة حاصلة ويهم الشباب إن  ه ألاقي مثلاً في

   .الشباب

       

   بذاكر ، / بقرأ   / ر نفسي نفسي على طول بطو   ألاقي 

 عشان الدعوة   هاكتشف إنبقراءتي   نصف •

 والنص التاني قراءة شخصية.   •

 

 حاجات شخصية لنفسي ومنعزل تماماً عن أي حاجة جديدة ؛   فقط فلولا الدعوة كان زماني بقرأ 

  .تطوير  ة دائماً في حال جعلتني لكن الدعوة 

 

 من أين يأتيني الحماس ؟  •
 

ِّ الْمُبِّينِّ (  ) .1    إِّن كَ عَلَى الْحَق 

 

 , من إنك تعلم وأنت شغال إنك على الحق فطالما أنت على الحق لا تبالي  

ِّ ا: صلى الله عليه وسلم  قال للنبي عز وجل ربنا  • ِّ ۖ إِّن كَ عَلىَ الْحَق   !!!   بص للحماس ده (   لْمُبِّينِّ ) فَتوََك لْ عَلَى اللَّ 

عُ الْمَوْتٰى وَلَا  : مش مشكلتكانه  وبعد كده طمنه  • ينَ  ) إِّن كَ لَا تسُْمِّ م  الدُّعَاءَٓ إِّذاَ وَل وْا مُدْبِّرِّ عُ الصُّ تسُْمِّ

مْ … ( 80) ى الْعمُْىِّ عَن ضَلٰلَتِّهِّ  ( وَمَآ أنَتَ بِّهٰدِّ

  

 " !!! أنا كلفتك بشغلانة ومش عايز منك نتائج : " واحد بيقول لك    تخيل يعني 



  َ ن  اللَّ  ى مَنْ أحَْبَبْتَ وَلٰكِّ ى مَن يشََاءُٓ() إِّن كَ لَا تهَْدِّ  !!!!  يَهْدِّ

 ،  ؟! ن ، تخيل واحد بيقول لك اشتغل ومش عايز منك نتائج  ئبقول لك اشتغل واطم 

 ! دي ؟ يه الشغلانة جميلة ا الله  "  مش عايزين تارجت "  تخيل في المبيعات قالوا لك : 

 

ر منه بس إحنا  ث ساعات تشتغل بس وهنديك نفس مرتب اللي جاب التارجت كمان ويمكن أك 8مطلوب منك  

مش هتأثر على مرتبك خالص ،وكمان لو بذلت مجهود أكتر  أو لا  منك  وا خد, العملاء أعايزينك شغال وخلاص 

      اشتروا منه هنديلك كمان مرتب أكتر منه   العملاء  الليالشخص من 

 

ِّ الْمُبِّينِّ (  اج منك حاجة ، أنا عايزك تتأكد  أنا قلت لك عايز منك حاجة ؟ مش محت... هو اشتغل   ) إِّن كَ عَلَى الْحَق 

 ,  فده يحمسك  , على الحق اشتغل بس   كإن

 .اشتغل أنت على الحق ف 

 

 ) أنَِّ امْشُوا وَاصْبِّرُوا عَلٰىٓ ءَالِّهَتِّكُمْ ۖ إِّن  هٰذاَ لشََىْءٌ يرَُادُ ( أهل الباطل يا إخواني بيشتغلوا  

لُّناَ عَنْ ءَالِّهَتِّناَ  )  (   لَوْلَآ أنَ صَبَرْناَ عَلَيْهَاإِّن كَادَ لَيضُِّ

 

 ؟!!! على الدعوة إلى الله سبحانه وتعالى  وإحنا مش بنصبر  ) صَبرَْناَ عَلَيْهَا (أيه ده! ايه الجلد ده!  

 .هذه من الكوارث 

 

 

 إنك متأكد إنك في هذا الطريق لا تعتمد على نفسك أصلاً   .2

 

هو الذي يفتح القلوب إذا شاء سبحانه وتعالى ، عشان كده بص  , وإنما أنت تستعين بالله سبحانه وتعالى  

يرَتكََ الْأقَْرَبِّينَ ) :  سورة الشعراء خرالسياق العظيم دوت في آ رْ عَشِّ مَنِّ ات بعَكََ ( وَاخْفِّضْ جَناَحَكَ لِّ 214)  وَأنَذِّ

نِّينَ ) نَ الْمُؤْمِّ ا تعَْمَلوُنَ ) (  215مِّ م  ىٓءٌ م ِّ يمِّ )216فإَِّنْ عَصَوْكَ فَقلُْ إِّن ِّى بَرِّ حِّ يزِّ الر  ( ال ذِّى 217( وَتوََك لْ عَلَى الْعَزِّ

ي ينَ )218تقَوُمُ )  نَ يَرٰىكَ حِّ دِّ يعُ الْعلَِّيمُ  (    ۥإِّن هُ  (219( وَتقَلَُّبكََ فِّى السّٰجِّ  هُوَ الس مِّ

بيراك  عز وجل   رحيم فهو يراك ، فأنت إحساسك إن ربناالعزيز الما يضرك أنت ؟ أنت يكفيك إنك متوكل على 

  ؟!  ربنا يراني  وأنت شغال دعوة ده بيديك حماس جامد أوي … 

 

" هتلاقي  ك ساعة اأنا هقعد مع "  : وأنت في الشغل مثلاً وقال لك - ولله المثل الأعلى   –مدير دخل عليك  لو

 عايز تبين إنك  شاطر ومجتهد ،  , عايز تبين له شغلك  , تتحمس للعمل نفسك ب 

 

فما ظنك بإنسان يستشعر أن الله يراه في كل لحظة ؟ هيتكلم بانهي حماس ؟ هيبقى مبسوطة قد ايه وهو شغال  

 .فده بيحمسك للدعوة , في الدعوة ؟ بغض النظر عن أي نتائج 

 

   ضياع الشبابإحساسك ب .3

 

 انتشار الإباحية في أيدي الأطفال   و الشباب وصل لمرحلة رهيبة جداً من سماع المهرجانات 

 سنين بيتفرج على الإباحية !    6-5الأطفال عنده : كلية المش الكبار ولا الثانوي ولا  

  .هي خلاص بقت موضة  بس  ؟!   متفهمش هو بيتفرج على أيه

 



ه مهرجان على  االقرآن مع اكتلاقي الشبل اللي بيحفظ مع ب أنت في المسجد , خلت المساجد دلوقتي د المهرجانات

 أومال الناس هتتغير أمتى ؟   !!مشكلة في الدعوة الفردية ، أمال اللي برة عامل أيه ؟ ه موبايله ! في

 

 العقوبات الجماعية تحصل ،   لا تأمن من إندي تنزل  مورلما الأ

 جماعة. ممكن دولة ربنا يحفظها بمجموعة من الناس بتتقي الله.   يا الدول بتحفظ بأفراد  •

لا    ... بحرب بإعتداء عدو بأمراض خطيرة   :  وممكن لو قلت المجموعة دي ربنا يبتلي الدولة كلها •

  .تدري

 

قالوا :   و  عشرة وقفوا هإنك فئة ، عامل زي جيش فر والجيش التاني دخل عليه بعد الفرار ففي  فإحساسك

وقفوهم عند حدهم و    وفعلا نجحوا إنهم يعملوا لهم إرهاب و"  والله إحنا لو هنموت الناس دي مش هتعدي " 

لو العشرة دول   بطظلباهربوا ؛ أنت عامل زي الناس دي   و الجيش بتاعهمما الناس التانيينل عطلوهم لغاية 

 .فممكن تفرق على واحد العدو دخل ,,, كانوا تسعة كان جيش 

 

ن شر ٍ قدِّ اقترََب  عونَ وَيْلٌ للعرَبِّ مِّ فتُِّح  دخَل علَي  رسولُ اللهِّ صل ى اللهُ عليه وسل م وهو يقولُ إن ا للهِّ وإن ا إليه راجِّ

ثلُْ هذه وحل ق تِّسعينَ  ن رَدْمِّ يأجوجَ ومأجوجَ مِّ    بثَُ قلُْتُ يا رسولَ اللهِّ أنهلِّكُ وفينا الص الحونَ قال نعَمَْ إذا كثرُ الخَ مِّ

 

 .مرحلة معينة لو قلت هينتشر البلاء على الناس كلها له  يرالخ إذا

 

 أنت يكون الواحد الفارق ده   ممكن 

ً  دا ... أنت الواحد :  على واحد كانت فارقة هي  اللي هي فارقة عليه ، البلاء يا  اأنت الواحد د تخيل نفسك دايما

 ينزل يا يترفع والفئة المؤمنة لو قلت واحد خلاص  

 

 الأقل أنت بتكفينا ذنبك  ى دائماً تتخيل إن أنت الواحد اللي بيدفع البلاء الكبير عن الأمة ، عل

 

 ما نزلَ بلاءٌ إلا بذنب, ولا يرُفع إلا بتوبةٍ صادقةٍ, 

 وده عمل عظيم للغايةإذا بتحاول تقلل ذنوب الأمة 

 

 أساسيات و قواعد قبل البدء في الدعوة •
 

 الهداية من الله سبحانه وتعالىتعلم أن  .1

 

   = هادئ النفس تبقى بارد يعني  =لا تشغل نفسك بهداية الناس  

يثِّ  • نوُا بِّهٰذاَ الْحَدِّ مْ إِّن ل مْ يؤُْمِّ هِّ عٌ ن فْسَكَ عَلٰىٓ ءَاثٰرِّ   أسََفاً ( ) فلَعَلَ كَ بٰخِّ

عُونَ فِّى الْكُفْرِّ …. (   • ينَ يسُٰرِّ سُولُ لَا يحَْزُنكَ ال ذِّ  )  يٰأٓيَُّهَا الر 

 

ل  ما توقفش كم  لا تيأس أو تتوقف أو تبتئس ,,  يستجيب ، تحزن لكن  لاأنت بني آدم برضو بتزعل لما حد  

 عادي وإن كان تحزن لكن لا تجعل هذا يوقفك ،  

 

 .  تقف أبداً  أو  س ئحد يلتزم وبتزعل لما يصدك أو يشتمك أو… طبيعي جبلة لكن لا تبتوااكيد بتفرح لما 

 

  



 س  مؤمن آل يٰ موقف  •

 

 يه ؟!  ارسل أنت جاي تعمل  3رسل ،   3هناك  ه فيو لما جه يدعو قومه بيدعوهم أصلاً  س مؤمن آل يٰ 

مش موضوعي    أو لالك أنت يعني ؟ مش مشكلتي استجيبوا لي وأنت متوقع عايز تجيبه, هو جاي يعمل دوره  

 قول حق وخلاص ، أأنا جاي 

 

   !؟؟! ما كفاية ,  رسل   3 ه في -

ينَةِّ رَجُلٌ يسَْعٰى قاَلَ يٰقوَْمِّ ات بِّعوُا الْمُرْسَلِّينَ )عن الأجر  ي أنا مش مستغن  - نْ أقَْصَا الْمَدِّ ( ات بِّعوُا مَن  20) وَجَاءَٓ مِّ

هْتدَُونَ )لا   ى فطََرَنِّى وَإِّلَيْهِّ ترُْجَعوُنَ ) 21يسَْـَٔلكُُمْ أجَْرًا وَهُم مُّ ذُ 22( وَمَا لِّىَ لَآ أعَْبدُُ ال ذِّ ن دُونِّهِّ  ( ءَأتَ خِّ ءَالِّهَةً    ۦٓمِّ

حْمٰنُ بِّضُر ٍ لا  تغُْنِّ عَن ِّى شَفٰعَتهُُمْ شَيْـًٔا وَلَا ينُقِّذُونِّ ) دْنِّ الر  بِّينٍ ) ( إِّن ِّىٓ 23إِّن يرُِّ ( إِّن ِّىٓ ءَامَنتُ  24إِّذاً ل فِّى ضَلٰلٍ مُّ

 .   قتلوه بِّرَب ِّكُمْ فاَسْمَعوُنِّ ( 

 

بس السطر   أ ف أنت لما تقرو ش ) قِّيلَ ادْخُلِّ الْجَن ةَ ( :  قعدوا يضربوا فيه لغاية ما ماتف  قال الكلمتين دول  

كأن المشهد ده مش    , اتقتل  ه ثار إنإنهم قتلوه رغم إن ورد في الآ عز وجل لم يقل عشان كده ربنا  ؟!!  ده

 .المشهد اللي أنا عايزك تاخد بالك منه ه مش هو د ,   عايزينك تركز عليه

 

 : كتير من الناس لما يشتغل في الدعوة كل تركيزه على 

 خر مني" هيقول لي انت مالك ، هيشتمني ، ممكن يس " 

 ،  !!!  مذكرهاش أصلاً عز وجل أنت قاعد بتركز في الحتة اللي ربنا 

 

هتعمل    /  خليك في حالك /أنت مالك : " تقال له امش , الجنة ، في النص اتقتل  كلامه و ذكر ذكر عز وجل ربنا 

  .حاجة بتيجي في بالنااللي هي أصلاً أول "  اتشتم /  لنا عم الشيخ

 

   ماذا قيل لك !!!   يشغلك لا ك تقول ولك الجنة في الآخر ، يأنسى دي أنت ل: القرآن بيرشدك  وكأن

 

 تؤثر في الاخرينل عندك نور .2

 

 هو غير مؤثر.  : أحيانا بيكون سبب فشل الدعوة الداعية  

 ليس غير مؤثر يعني مبيعرفش يقول كلام حلو.  

 عاملين تأثير كبير جداً ،  و كتير جدا مبتعرفش تتكلم ناس كثير ؛ بمن ذلك  الدعوة أبسط

 متحسش بأي حاجة.  : تعرف تتكلم تاخد منه من هنا وتطلع من هنا بوناس كتير 

 

ً أح  ل دائماً.  المرسِّ  تهم لا ن ل عشان ل أو المستقبِّ مشكلة إما في المرسِّ   هبيبقى في  يانا

؛  هذه الكلمة غير دقيقة وإلا فالأنبياء   "  ما خرج من القلب لابد أن يدخل إلى القلب" بعض الناس يقول لك : 

 .دي مش دقيقة الكلمة ،، لم تسلمناس  هفي  لا , كان كلامهم بيخرج من القلب دخل كل القلوب؟! 

 

 بس لا شك أن من أسباب التأثير أن يخرج الكلام من القلب ،   •

 وأن يكون المتكلم نفسه هو متأثر بما يقول ،   •

 وأن يكون المتكلم نفسه قدوة بما يقول ،   •

ىنوُرًا يَ   ۥ) أوََمَن كَانَ مَيْتاً فأَحَْيَيْنٰهُ وَجَعلَْناَ لَهُ وأن يكون المتكلم  نفسه يشع نور  •  فِّى الن اسِّ …(   ۦبِّهِّ  مْشِّ

نوُا بِّرَسُولِّهِّ   ) َ وَءَامِّ ينَ ءَامَنوُا ات قوُا اللَّ  حْمَتِّهِّ  ۦيٰأٓيَُّهَا ال ذِّ ن ر  فْلَيْنِّ مِّ  (  .…  ۦوَيجَْعَل ل كُمْ نوُرًا تمَْشُونَ بِّهِّ   ۦيؤُْتِّكُمْ كِّ



 مش بتنور النفس بس ده أنت أي حد بيقابلك يحس بالنور ده فعلاً ،   أنت

 .الهداية بتاعتك: القرآن والسنة  = طب النور ده بجيبه منين ؟ من مصدر النور 

 عمار  عز وجل بيني وبين ربنا   هشتغل دعوة فردية لازم يكون في أيبقى أنا عشان  

أنا   ,  أنا عندي ورد قرآن ، أنا عندي عبادات ، خلوتي جميلة أنا عندي ورد قيام ليل ، أنا عندي ورد دعاء ، 

  لا تفتح له    غيرك يتكلم سبحان الله, بيني وبين ربنا خير كبير ، تيجي أنت تتكلم تلاقي لك أثر عجيب  صلاً أ

 .لفأنت في جزء عندك مش كل مرة نتهم المستقبِّ , القلوب 

 

 .كلامك ليس عليه نور أصلاً  و مش قدوة أ ه شايفك ك لأنيطب ما هو ممكن يكون متأثرش ب 

 

 ضارب العود" زازان " قصة  •

 

يضرب بالعود وكان  يدعى "زازان"   ابن مسعود رحمه الله تعالى ورضي الله عنه وأرضاه  مر على رجل مغني 

 صوته جميل.  

 ،   "  لمن هذا الصوت الجميل ؟ " مسعود وقال :   ابنفمر ✓

 ." لزازان" قالوا :  ✓

 ،  " جمله لو كان في القرآن أخبروه أن هذا الصوت جميل ولكن ما " أفقال :  ✓

لقد مر من هاهنا عبدالله بن مسعود وسمع صوتك وقال عنك ما أجمل هذا الصوت  " راحوا قالوا له :  ✓

  " .لو كان بالقرآن 

 !أنا ؟ ابن مسعود من هنا ، عدى علي   :مر زازان في نفسه  قال ✓

وراءه حتى وصل إليه وأخذ يبكي بين يديه وعزم على التوبة وتاب إلى الله وصار ممن   ذهب : فبيقول ✓

 !!!  ده من الرواه عن ابن مسعود ... يروي عن ابن مسعود بعد ذلك 

 

 ؟!  أنت متخيل كمية النور عاملة إزاي  ,  معدي كده عادي!!! شوف معملش حاجة 

   ؟!  لو راح كلمه بنفسه  ل ماأو ير الناس نقلوا كلامه بس الدنيا بتتغ

        !!! فتقريبا ما رضاش يكلمه يتحرق في مكانه من كتر النور

  .فسبحان الله الناس أصلاً كان كلامها فيه بركة عجيبة     

 

صاحب أوراد عبادة ، أعمال سر   =محتاج علشان تعمل ثمرة كويسة في الدعوة تكون صاحب نور   كإن الفكرة

ِّ اشْرَحْ  ير لنفسك والمدعوين وربنا يفتح عليك وييسر لسانك ث،خلوة طيبة ، قراءة قرآن كثيرة ، دعاء ك ) رَب 

ى ) رْ لِّىٓ أمَْرِّ 25لِّى صَدْرِّ ن ل ِّسَانِّى )26) ى( وَيسَ ِّ   ( يفَْقَهُوا قوَْلِّى ( 27( وَاحْللُْ عُقْدَةً م ِّ

 

 = أثر كبير جداااااااا ليمة  + صدق + إخلاص + حسن توكل + رجاء ( ) عبادة +  عقيدة س

 

 . أتفرج بقى على الأثر بتاعك تلاقي أثرك كبير جداً   

 بيروحوا يصلوا  بس , الشارع  بيعدوا   معندنا إخوة نعرفهم كده والله العظيم الناس بتتأثر أصلاً لما بتشوفه

 

 الناس تشوفه يفتكروا الصلاة ، هو منظره يفكر بالله.   رعفلان ده عدى في الشا

صلوا من غير ما  يلو الشيخ ده عدى تلاقي الناس قفلوا المحل و راحوا   , لكن ه ميقومشاأنت تقعد تتكلم مع

 .  يتكلم.  أومال لو اتكلم !!  ده لو اتكلم تلاقى راجل بيجري 

 



والله    : "  والله العظيم ، والناس تحكي عليه يقول لك جيبة نور حاجة ع  مؤثر تأثير غير عادي وهو فعلاً هو  

  .نور  هأخ علي لم أسلم من قبل "  ي الشيخ ده أنا بشوفه بحس إن

 

 نور.  ليس عليهأحيانا كلامنا هو اللي 

 م  شيَ أصلة ابن موقف   •

 

الطريق. وناموا  أخبروني عن قوم أرادوا سفرا فحادوا في النهار عن " مر على شباب يلهون ويلعبون فقال : 

 "  بالليل فمتى يقطعون سفرهم ؟ 

 

 النهار بيمشوا في سكة تانية وبالليل بيناموا هيوصلوا متى؟ ي ف

كملوا لعب إلا واحد قال : ما لكم تلعبون ؟ ألا تفهمون ؟  إنه يعنينا نحن نلهو بالنهار وبالليل ننام فمتى   هم

  .عه حتى ماتنصل إلى الله ثم تبع صلة ابن اشيم فلم يزل يتعبد م

 

ين ؟  وإزاي  م  بسيطة جداً. هي عايزة اختراع الكلمة زي دي إنك تقولها ؟ بس طلعت إزاي ؟ طلعت من  كلمة

 طبعا صلة بن اشيم ليه حاجات عجيبة ممكن الواحد يطول فيها   اخترقت القلوب بالشكل العجيب ده ؟ 

 

نصرف من هنا فمشي عادي! أنت لو  افي غابة و أسد طلع قال له :   = مرصلة بن أشيم كلم الأسد قبل كده 

 . في الفجر بتجري  قطةطلع لك 

اذهب وابحث   "  :  له قالأما هو فماشي مع واحد صاحبه في الغابة فصاحبه شاف الأسد طلع فوق شجرة.   كان

  . " فانصرف الأسد يولول"  قال :   "  عن رزقك في مكان آخر.

 

 ً  . ديبالقوة  ايعني في ناس كده كانوا سبحان الله فده طبيعي يكون الكلام من واحد زي د  عموما

 

 عندك صبر  .3

 

نسٰنُ عَجُولًا ( الإستعجال آفة الإنسان   بل الإستعجال ده آفة في كل حاجة ،  ) وَكَانَ الْإِّ

 موصلتش لحاجة  و زهقت   كتحس إن و  الإستعجال في طلب العلم عشان توصل منزلة معينة تخليك تقف •

 استعجلت ختم القرآن خليك تقعد ،    •

 على المدعو يخليك تزهق منه.   ير ثأالإستعجال في الت •

بْرِّ (اصبر  ِّ وَتوََاصَوْا بِّالص   .) وَتوََاصَوْا بِّالْحَق 

 

؟ أنت خسران  ايه الصبر يأتيك بأيه؟  إحنا خسرانين  يبقى مش هنكمل خالص و معندوش صبر  لو   الداعية

ِّ ۚ )  اصبر يا أخي   لك بقى ؟ ؟ أنت ما  حاجة؟ مش كده كده المرتب شغال   .(  وَاصْبِّرْ وَمَا صَبْرُكَ إِّلا  بِّاللَّ 

 

 ق فر  رحمة و  كعند .4

 

 ؟ أو إنك أنت مميز أو معصوم   كيف تنظر إلى المدعو ؟ هل تنظر إليه على إنك من برج عالي؟ = رحمة 

 

 !!!!  هذه كارثة والمدعو يشعر بذلك

 الشخص اللي انت بتدعوه إلى الله بيحس بكده وده بيعمل حاجز نفسي فوراً بينك وبين المدعو. 

 



 منه   حسنكأنك أو أنك مبتغلطش ،  كبتكلمه من فوق  ك لما تحس إن

من كان منكم  أنت تخطئ مثله "  , لا , ارحمه. مش بترحمه عشان أنت فعلاً عالي وبتنزل له = إياك يحس بكدا 

  " اليس كذلك ؟ بلا خطيئة فليرجمها بالحجر 

 

  " ولا تنظروا إليهم على أنكم أربابعبيد انظروا إلى خطايا الناس على أنكم " قال عيسى عليه السلام :  كما

 تنتكس أنت ،  و أنت تخطئ مثله. وقد يلتزم هو , لست برب   أنت

 

 ممكن دلوقتي أحسن منه شوية بس أنت ما تدري بالخواتيم ممكن هو يبقى أحسن منك ، طبعاً انت  

 واللي دُعي التزم.   نتكسوشفنا ناس كتير كده. اللي دعا ا

 المنقذ لأ.   مفأنت بتتكلم أنت مشفق على نفسك أنت بتنقذ نفسك. مش عامل ع

 . تعامل برحمة     "  .بهذه الدعوةعز وجل بعبد ربنا  ناأ : "  أنت بتنقذ نفسك وتقول 

 

 ." أهل السنة يعرفون الحق ويرحمون الخلق : "   قال شيخ الإسلام ابن تيمية

 

 : أهل السنة  هجمن هذا

 أحسن من الناس  نهمإيحسوا معرفة الحق مش بتخليهم يتعوجوا أو يتميزوا و  =   يعرفون الحق  •

 . العاصي ويتعامل معاه فعلاً برحمة و  جاهليشفقون على ال =  يرحمون الخلق •

 

 أسلوبك هادئ لين في الكلام .5

 

 موقف مصعب مع سعد في اللين و الرفق  •

 

 مصعب مع سعد ، في الأسلوب بتاعي لازم يبقى فيه لين ورفق زي ما شفنا 

مصعب ابن عمير استوعب تماماً  و هيقتلهم فعلاً ، دخل عليهم  و  متنرفز وماسك الحربة  سعد جاي غضبان و 

 "  .عجبك قبلته وإن لم يعجبك كففنا عنك ما يسوؤك أفإن   سمعجلس فاا" قال له : و  دي  الثورة

  .قعد, هقال : هذا كلام جميل      

 

تدعو الدعوة الفردية خاصة لو أنت ملتحي  هتلاقي الطرف   الم ك لازم تفهم إناستوعب الثورة بتاعته ،  هو

 . ك االآخر متحفز أول ما بيتعامل مع

 

فلازم تستوعب ان هو ممكن يصدك  , هو ممكن يكون متوقع انت عايز منه أيه ؟  , متزعلش عادي ده طبيعي 

 ن لي   ئخليك هادف منك ؛   ز متحف  كونعادي ، ممكن ي

 

 لاء مع سائق الميكروباصموقف الشيخ ع •

 

 .  قعد  تحول فأنا عايز أا افنيما شلمرة بركب في مواصلة فالسواق أول 

   "  لك ايه يا عم الشيخ : أنا بشغل أغاني ومش هطفيها ،قوب  : "  فقال لي

 "  طب أيه المشكلة يعني ؟ طب ما أنا بسمع أغانى ، " قلت له : 

 " . طب اركب" قال لي :  

 

 .قصدى بسمع غصب عنىبيسمعش ؟ هو مين م   ةوفي كل حت وارع و المواصلات بسمع أغاني فعلاً في الش أنا



 ف حسيت ان فيه ثورة , ف لو انت هتثور عليه خلاص ممكن يشتمك 

 بسمع أغاني عادي فخلاني أركب فأنا كسرت معاه حتة و قلتله اني  

 وأنا صبرت شوية   فيقوم يشغل عادي  هقول له خلاص ي فهو خلاص آمن إن 

 بعد كده دخلت له بقى ، سواق أنت عارف السواق يعني أيه ؟  

 يعني عنده ابتلاءات و مشاكل ومتضايق من السكة و المرور و الطريق وقرفان من حياته  

 خش له من المداخل دي.  

 

الناس دي مش  المرور و يكون في عونكم والسكة و  نارب م بتتعبواأنتيرحمكم يا اسطى الله  " :  قلت له 

 وأنتم ماشيين على أربع عجلات وفي الهواء   مينكم راح

 

 والله يحنن عليك يا اسطى  دي , اللغة بتاعتهم  عارف انت 

 فاهم اللغة الله   ي وي إنأ  اتكيف و اتبسطت السواق

 فرح قوي فاهم  ييحنن عليك وخد فكة وادفع له فكة  

 

 "  لك ايه ؟ مش هتطفي الأغاني بقى ولا أيه ؟ قوب : " شوية كده قلت له 

 " والله يا عم الشيخ هطفيها عشان خاطرك. " : قالى

 بس اصبر شوية خليك لين .   وصلنا لنفس النتيجة, خلصت 

 .وصل لحاجةنه  مكناشه من الأول  الكن لو أنا كنت قفشت مع

 

 معركة شخصية  لأحيانا الناس بتقلب الدعوة  

 ." ياسطى ربنا يبارك فيك أطفي : "  مثلاً أنت قاعد في مواصلة وتقوله  •

   "  مش هطفي "  قال لك :  •

 أنت بلغت متحولهاش لمسألة شخصية.  , مينفعش تتكلم خلاص    خلاص متقولش كلمة تاني 

  !!لازم اقيم عليه الحجة وأكفره :  والشيطان يخش لك بقىإزاي يقول لي أنت مالك ؟  مش 

 

 أنت دلوقتي خرجت من دعوة إلى الله إلى إنك أنت بتنتقم لنفسك وأدي أزمة كبيرة.  

 اترفضت  كعرف إنانت مالك اخلاص قال لك 

 عشان تحافظ على الأخ اللي جاي اللي هيركب المرة الجاية ويكلمه.  هتجيب ورا بقى على طول

 

 أنت ممكن تفسد عليه الدعوة إلى الأبد  

 خلاص مش هيركب ملتحين تاني أنسى بقى الكلام   هاعتخانق مت

 هو الراجل اللي كلمني ده أكيد في واحد لسعه قبلي فأنا رجعته تاني لنقطة متوسطة.  

  .لي اع اعلي   ثقيلة شوية فدخلله  اهاأكيد في أخ أد

 

 

 

 

 

 

 

 



 س مؤمن آل يٰ أسلوب  •

 

 ها، دي أول حاجة قال" يا قومى "  لما كان بيكلم قومه كان بيقول :  س مؤمن آل ي

هْتدَُونَ )20) يٰقوَْمِّ ات بِّعوُا الْمُرْسَلِّينَ ) ى فطََ 21( ات بِّعوُا مَن لا  يسَْـَٔلكُُمْ أجَْرًا وَهُم مُّ وَإِّلَيْهِّ    رَنِّى( وَمَا لِّىَ لَآ أعَْبدُُ ال ذِّ

ذُ 22ترُْجَعوُنَ ) ن دُونِّهِّ ( ءَأتَ خِّ  :  أنا أتخذ أنا   ,  لا  انتم ؟!!  مش أتتخذوا ءَالِّهَةً …(  ۦٓ مِّ

 بيتكلم عن نفسه كأنه هو المشرك 

 

كلنا مقصرين في الصلاة ما  والله إحنا كلنا أصحاب غلط و : " فتخيل لما تيجي تكلم واحد في الدعوة تقول له  

 انت = تحس باستعلاء كدا    ىمش ما تصل؟ "  تيجي نصلي 

 

 دايما حسسه إننا في مركب واحدة بتكلمه  بالرفق اللين والله بيفرق مع الناس كتير قوي  

 

 

 الخاتمة •
 

 طريقة عملية للدعوة الفردية ؛ الدرس القادم إن شاء الله

 

 .نكتفي بهذا القدر أقول قولي هذا وأستغفر الله لي ولكم

 

 و الحمد لله رب العالمين جزاكم الله خيراً .... 

   ربنا يبارك فيكم ،

 السلام عليكم و رحمة الله و بركاته 

 لا تنسونا من صالح دعائكم 

 

 سبحانك اللهم ربنا وبحمدك أشهد أن لا إله إلا أنت أستغفرك وأتوب إليك 

 


